
BASES DA CONVOCATORIA 

TÍTULO: BASES PARA A PARTICIPACIÓN DE CENTROS EDUCATIVOS NO 
PROXECTO SEREAS 2026 

1. Obxecto da convocatoria 

FUNDAMAR e FUNPROMAR, en colaboración coa Deputación de Pontevedra, 
abren a convocatoria para seleccionar os centros educativos que participarán nas 
accións formativas do proxecto SEREAS 2026. 

O proxecto ten como finalidade desenvolver unha proposta didáctica arredor do 
impacto da industria marítima e conserveira na sociedade e na demografía desde 
unha perspectiva de xénero, promovendo o coñecemento crítico da historia do sector 
mar-industria e poñendo en valor o papel desempeñado polas mulleres nos oficios 
vinculados ao mar.  

2. Centros destinatarios 

Poderán presentar a súa solicitude os centros educativos da provincia de 
Pontevedra que impartan 4.º de Educación Secundaria Obrigatoria (ESO). 

As actividades estarán dirixidas prioritariamente ao alumnado deste nivel educativo, de 
acordo co establecido no proxecto SEREAS 2026.  

3. Número de actividades 

No marco desta convocatoria desenvolveranse 15 accións formativas en centros 
educativos da provincia de Pontevedra.  

A presentación da solicitude non supón a concesión automática dunha actividade. 

4. Prazo de presentación de solicitudes 

O prazo para presentar solicitudes estará aberto ata o 15 de outubro de 2026, 
incluído. 

As solicitudes deberán realizarse exclusivamente a través do formulario habilitado para 
tal efecto: 

ENLACE AO FORMULARIO DE INSCRICIÓN 

Recoméndase aos centros interesados presentar a solicitude coa maior antelación 
posible, dado que o número de actividades dispoñibles é limitado. 

5. Criterios para a selección dos centros 

No caso de recibir un número de solicitudes superior ás actividades dispoñibles, 
FUNDAMAR e FUNPROMAR realizarán a selección procurando garantir o maior 
alcance e equilibrio territorial posible. 

Teranse en conta, de maneira conxunta, os seguintes criterios: 

https://forms.gle/twUC9YRSG5vxg3of9


a) Centros situados en concellos de menos de 20.000 habitantes. 
Darase prioridade aos centros educativos situados en municipios cunha 
poboación inferior aos 20.000 habitantes, co obxectivo de favorecer o acceso ás 
actividades educativas e divulgativas en territorios de menor dimensión poboacional. 

b) Representación territorial. 
Procurarase unha distribución equilibrada das actividades dentro da provincia de 
Pontevedra, evitando, na medida do posible, a concentración das actuacións nunha 
mesma zona xeográfica ou concello. 

c) Orde de inscrición. 
A data de presentación da solicitude poderá utilizarse como criterio complementario, 
especialmente no caso de solicitudes cunhas características e nivel de prioridade 
similares. 

6. Equilibrio na selección 

A aplicación dos criterios anteriores realizarase de maneira global. Polo tanto, a orde 
de inscrición non implicará por si soa unha reserva automática de praza, xa que se 
procurará garantir tanto a participación de centros de municipios de menor poboación 
como unha adecuada representación territorial da provincia. 

7. Comunicación aos centros seleccionados 

Unha vez pechado o prazo de inscrición e analizadas as solicitudes, FUNDAMAR e 
FUNPROMAR comunicarán aos centros seleccionados a asignación da actividade. 

Posteriormente contactarase con cada centro para acordar a data, horario e 
necesidades organizativas da sesión. 

8. Desenvolvemento das actividades 

As actividades desenvolveranse nas datas acordadas con cada centro seleccionado e, 
en todo caso, antes do 22 de decembro de 2026, prazo establecido para a execución 
das actuacións do convenio.  

Os centros comprométense a facilitar as condicións organizativas necesarias para o 
correcto desenvolvemento da actividade e a comunicar coa suficiente antelación 
calquera modificación ou incidencia. 

9. Participación e materiais 

A participación na actividade permitirá ao centro acceder aos materiais didácticos 
elaborados no marco do proxecto SEREAS, orientados tanto ao profesorado como 
ao alumnado e deseñados para traballar a historia local, a memoria, o patrimonio e a 
igualdade desde a realidade do sector mar-industria. A ficha docente, por exemplo, 
articula a proposta a través da aprendizaxe por proxectos, a historia local, as fontes 
orais e a perspectiva de xénero.  

10. Aceptación das bases 

A presentación da solicitude supón a aceptación destas bases de participación. 



FUNDAMAR e FUNPROMAR poderán resolver aquelas cuestións organizativas non 
previstas nestas bases co obxectivo de garantir o correcto desenvolvemento do 
proxecto a través do seguinte correo electrónico: fundamar@fundamar.org 

 


